
Delegert vedtak - dispensasjon - Ottadalen LVO - 
båndtvangbestemmelsene - 2022-2025 - taksering av rype - 
Finndalen fjellstyre 

Med heimel i naturmangfaldlova § 48, får Finndalen fjellstyre dispensasjon frå verneforskrifta 
for Ottadalen LVO, for å bruke laus hund i området mellom/ved Vesl-Lusa og Stor-Lusa, 
samt i Låkkerbakkane rett nord for Honnsjoen samband med taksering av rype. 
 
Dispensasjon er gjeve med følgjande vilkår: 
 Dispensasjon gjeld mellom 01.- 20. august i åra 2022, 2023, 2024 og 2025. 
 Løyve gjeld berre for taksering i det omsøkte område, jf. markering på kart i saksutgreiinga. 
 Hundeførar skal handtere/føre hunden så den ikkje er til unødig sjenanse eller skade for 
vilt, bufe og anna dyreliv. Takseringa skal ikkje gjennomførast dersom det er stor tettleik av 
bufe eller vilt i området. 
 Dei som organiserer takseringa må kontakte SNO-oppsyn Per Olav Haugen på sms (tlf: 
970 57 213), seinast ei veke før taksering, for å skaffe informasjon om villreinen sin bruk 
av områda. Dersom det oppdagast at villrein er i nærområdet nærmare enn 3 km, eller på 
synleg avstand, skal takseringa avbrytas. 
 Hundeeigarane som deltek, må dokumentere at hundane som blir brukt under 
takseringa har sauereinheitsbevis. 
 Rapport om resultatet av takseringa skal sendast til nasjonalparkstyret for 
Reinheimen etter gjennomføringa. 
 
Vi gjer merksam på at dispensasjon gjeld etter vernereglane, og at nødvendig løyve etter 
anna lovverk må hentast inn frå t.d. Lom kommune. 
 
Klage 
Vedtaket kan klagast inn for Miljødirektoratet av partar i saka eller andre som har rettsleg 
klageinteresse med ein frist på 3 veker jf. forvaltningslova § 28. Ei eventuell klage skal rettast 
til Miljødirektoratet, men sendast til Nasjonalparkstyret for Reinheimen. 

Søknaden 
 
Finndalen fjellstyre har i fleire år gjennomført rypetaksering i området ved Stor-Lusa og i 
Låkkerbakkane. Det er Bjørn Bjørgen og Ole Ivar Skaansar som har utført takseringa. 
Årsaka til at vi enkelte år har fått gjennomført slik taksering, er primært med tanke på å få eit 
bra grunnlag for fastsetting av dagskvote for jakt på rype. I fjor registrerte vi at Skjåk 
almenning hadde fått løyve frå nasjonalparkstyret til rypetaksering. Vi har ikkje vore klar over 
at det var nødvendig med dispensasjon frå verneforskrifta, med det har vorte innhenta 
dispensasjon frå kommunen pga. reglane om bandtvang. 
 
For å få alle formalitetane i orden, søkjer vi med dette om å gjennomføre rypetaksering 
innanfor Ottadalen landskapsvernområde. Aktuelle område er dei områda vi har taksert før, 
dvs. området mellom/ved Vesl-Lusa og Stor-Lusa, samt i Låkkerbakkane rett nord for 
Honnsjoen. Aktuell tid er i august fram til reinsjakta startar (21. august). Vi håpar å kunne få 
eit fleirårig løyve slik som Skjåk almenning fekk i fjor. 
 
 
 
Søknaden er vurdert i samsvar med: 
- Verneforskrift for Ottadalen lvo, 24.11.2006. 
- Forvaltningsplan for Reinheimen, mars 2010 
- Naturmangfaldlova, 19.06.2009. 
 
 
Formålet med Ottadalen landskapsvernområde er å: 
- ta vare på eit eigenarta naturlandskap som del av eit samanhengande høgfjellsområde. 
- ta vare på det det biologiske mangfaldet i området, med særleg vekt på villreinstammen i 
Ottadalen nord. 
- ta vare på kulturminne mellom anna knytt til vatningsanlegg)» 
Ålmenta skal ha tilgang til naturoppleving gjennom utøving av tradisjonelt og enkelt friluftsliv 
med liten grad av tilrettelegging. 
 
I verneforskrifta for Ottadalen landskapsvernområde § 3 pkt 4.1 «Ferdsel» heiter det: All 
ferdsel skal skje omsynsfullt og varsamt slik at det ikkje skjer skade på landskap, 
naturmiljø eller kulturminne. Dyrelivet må ikkje forstyrrast. 
 
Det omsøkte tiltaket er ikkje nemnd som eit unntak nasjonalparkstyret kan gje dispensasjon 
til etter verneforskrifta, og søknaden må behandlast som dispensasjon frå vernevedtak, jf. 
naturmangfaldlova § 48: 
 
”Forvaltningsstyresmakta kan gjere unntak frå forskrifta dersom det ikkje strir mot føremålet 
med vernevedtaket og ikkje kan påverka verneverdiane nemneverdig, eller dersom omsynet 
til tryggleik eller omsynet til vesentlege samfunnsinteresse gjer det naudsynt. 
 
 
Nasjonalparkstyret for Reinheimen behandla søknad om bruk av laus 
hund i delar av Lesja Heimrast sitt område i samband med rypetaksering i 2015 og i delegert 
vedtak er det gitt fornya løyve til Lesja heimrast og til Skjåk almenning for bruk av laus hund 
under taksering av ryper. 

Heimelsgrunnlag 
Delegering 
I medhald av vedtekter for Reinheimen nasjonalparkstyre punkt 6.2, jf. naturmangfaldlova § 
62 andre ledd tredje punktum, har nasjonalparkstyret for Reinheimen i styremøte 
14.03.2016, sak 5/16, gjort vedtak om å delegere handsaming av einskilde saker til 
nasjonalparkforvaltaren, slik som i denne saka. Vedtaket gjev nasjonalparkforvaltarane i 
Reinheimen myndigheit til å treffe vedtak i saker av kurant karakter. Med saker av kurant 
karakter meiner ein følgjande: 
 Saker etter dei spesifiserte dispensasjonsføresegnene i verneforskriftene om ferdsel 
og motorferdsel. 
 Saker etter andre spesifiserte dispensasjonsføresegner i verneforskriftene og etter 
naturmangfaldlova § 48 der: 
a) Det dreier seg om fornying av dispensasjon gjeve av styret eller arbeidsutvalet, og 
føresetnadene er tilnærma uendra. 
b) Det føreligg etablert forvaltningspraksis frå saker handsama av styret/AU i tilsvarande sak. 
c) Forvaltingsplanen gjev eintydige føringar for utfallet. 
 
Vurdering 
 
I forvaltningsplan for Reinheimen er ikkje rypetaksering med bruk av laus hund omtala. 
Det er av interesse for Finndalen Fjellstyre og for forvaltninga å ha kunnskap om 
bestandsutvikling av dyrelivet. Resultatet av teljingane kan gje viktige indikasjonar, ikkje 
berre om rypebestanden, men og indirekte om den generelle stoda for andre indikatorar som 
smågnagarar. Nasjonalparkforvaltar ser det framleis som viktig at rypebestanden blir taksert. 
Ein del av dei omsøkte områda vil omfatte beiteområde for villrein. Det er difor viktig at det 
vert sett vilkår om at taksørane tek kontakt med SNO på førehand og unngår taksering i 
området om det er villrein til stades. Det er ikkje registrert andre viltlokalitetar i områda av 
høg verdi, som er spesielt sårbare i denne perioden. 
Takseringa skal gjennomførast i første halvdel av august og kontrollert bruk av laus hund i 
takseringsarbeidet er forsvarleg i forhold til verneomsynet i området, jf. naturmangfaldlova § 
48. 
Verneverdiane i området blir vurdert, spesielt i forhold til dyrelivet, jf. verneforskrifta § 2 og 
naturmangfaldlova §§ 1, 4 og 5 samt § 7, prinsipp for offentleg avgjersler) jf. §§ 8-12. 
Dei miljørettslige prinsippa i naturmangfaldlova er vurdert slik: 
§ 8 kunnskapsgrunnlaget: Det er tilstrekkeleg kunnskap om villreinen sin bruk av disse 
områda til å vurdere saka, jf. eigen fagrapport om villreinen i Ottadalen (NINA rapport227). 
Ein har kunnskap om at bl.a. villrein er veldig sårbar for uro. Det er difor satt vilkår om at ein 
ikkje skal sleppe hunden om det er villrein i området. For å skaffe seg informasjon om dette 
skal taksør ta kontakt med naturoppsynet i forkant av tiltaket. 
§ 9 føre-var-prinsippet: Det er tilstrekkeleg kunnskap om forhalda med kjend konsekvens, og 
føre-var-prinsippet vert derfor ikkje relevant. § 10 økosystem-tilnærming og samla belastning: 
Tiltaket saman med annan påverknad er innafor det som er forsvarleg for området. Det er 
ingen informasjon om at rypetakseringa har ført til ulemper for dyrelivet eller verneverdiane i 
området. Påverknad på området er stuttvarig og generelt liten. § 11 kostnadene ved 
miljøforringelse skal lastast tiltakshavar: Dette er ikkje relevant i dette tilfellet. § 12 
miljøforsvarlige teknikker og driftsmetodar: Tiltaket er avgrensa både i rom og tid. Det er i 
løyve sett vilkår om avgrensing av takseringsområda og krav om kompetanse. 

Ut ifrå ei samla vurdering meiner forvaltar at tiltaket kan gjennomførast innanfor 
den ramma som er fastsett i vilkår i vedtaket. 
 
Med helsing 

 
Mari Melbø Rødstøl 
nasjonalparkforvaltar 
 
Etter våre rutinar er dette brevet godkjent og sendt utan underskrift 
 
 
 
 
Kopi til: 
Statens naturoppsyn v/Thomas Rødstøl    
Statens Naturoppsyn v/Per Olav Haugen    
Lom kommune Midtgard 2686 LOM 
Reinheimen-Breheimen villreinutval v/Knut 
Granum 

